КОМИ РЕСПУБЛИКАЛÖН ОЛАНПАС

«Коми Республикаса государственнöй эмбур асэмбуралöм йылысь» Коми Республикаса Оланпасö вежсьöмъяс пыртöм йылысь
Примитöма Коми Республикаса 

Государственнöй Сöветöн                            2010 вося кöч тöлысь 23 лунö
1 статья. Пыртны «Коми Республикаса государственнöй эмбур асэмбуралöм йылысь» Коми Республикаса Оланпасö (Коми Республикаса государственнöй власьт органъяслöн индöд-тшöктöмъяс, 2003, 4 №, 2473 ст.; 2004, 12 №, 3572 ст.; 2007, 12 №, 5353 ст.; 2008, 11 №, 613 ст.) татшöм вежсьöмъяс: 

1. 4 статьяын:

1) 5 пунктсö киритны;

2) 17 пункт гижны тадзи:

«17) урчитö официальнöй йöзöдан издание да «Öтуввез» везын официальнöй сайт, кöнi кутасны йöзöдны (сетны) «Государственнöй да муниципальнöй эмбур асэмбуралöм йылысь» Федеральнöй оланпаслöн 15 статьяöн урчитöм Коми Республикаса государственнöй эмбур асэмбуралöм йылысь юöр;»;

3) 25 пункт гижны тадзи:

«25) збыльмöдö мукöд уджмог федеральнöй оланпасъясöн, Россия Федерацияса Президентлöн индöдъясöн да Россия Федерацияса Правительстволöн шуöмъясöн, Коми Республикаса нормативнöй правовöй актъясöн урчитöм лоöмтор дырйи да пöрадок серти.».

2. 5 статья гижны тадзи:

«5 статья. Коми Республикаса государственнöй эмбур асэмбуралан водзвывса план

1. Коми Республикаса государственнöй эмбур асэмбуралан водзвывса плансö быд во вынсьöдö Коми Республикаса Правительство.

2. Коми Республикаса государственнöй эмбур асэмбуралан водзвывса планö пырö Коми Республикаса государственнöй öтувъя предприятиеяслöн, Коми Республикаса государственнöй эмбурö пырысь восьса акционер котыръяслöн акцияяс, Коми Республикаса вöрзьöдны позьтöм мукöд эмбурлöн, мый кöсйöны асэмбуравны лöсялана кадколастын, сылысь торъя пасйöдъяс (эмбур характеристика) пасйöмöн, асэмбуралан кöсъяна кадколастъяс, а сiдзжö мукöд вöрзьöдны позяна асэмбуралöм йылысь юöръяс.
Коми Республикаса государственнöй эмбурö пырысь восьса акционер котыръяслöн, мыйясöс котыртöма Коми Республикаса государственнöй öтувъя предприятиеяс выльысь котыртiгöн, акцияяс  восьса акционер котыръяслöн устав капиталö вклад пуктöны урчитöм пöрадок серти примитöм Коми Республикаса Правительстволöн решениеяс серти Коми Республикаса государственнöй эмбур асэмбуралан водзвывса планö вежсьöмъяс пырттöг.
3. Коми Республикаса государственнöй эмбур асэмбуралан водзвывса план лоö подулöн локтан финансöвöй воын Коми Республикаса республиканскöй бюджетлысь лöсялана юкöдъяс дасьтöмлы.

4. Коми Республикаса государственнöй эмбур асэмбуралан водзвывса плансö, Коми Республикаса государственнöй эмбур асэмбуралан условиеяс йылысь решениеяссö, а сiдзжö отчётнöй воын Коми Республикаса государственнöй эмбур вузалöм йылысь да сiйöс вузалан кывкöртöдъяс йылысь юöртан юöръяссö колö официальнöя йöзöдны.

5. Коми Республикаса государственнöй эмбурö пырысь эмбур асэмбуралан бöртасъяс йылысь юöрсö Коми Республикаса Правительство либö сыöн уполномочитöм олöмö пöртысь власьт орган сетö Россия Федерацияса Правительстволы либö олöмö пöртысь власьт уполномоченнöй федеральнöй органлы отчётнöй во бöрын мунысь волöн рака тöлысь 1 лунысь оз сёрджык.».

3. 6 статьясö киритны.

4. Нимын, 7 статьяса 1, 2 юкöнъясын «водзвывса план збыльмöдöм» кывъяссö вежны  «бöртасъяс» кывйöн.

2 статья. Тайö Оланпасыс вынсялö сійöс официальнöя йöзöдан лунсянь.

Коми Республикаса Юралысь                                                В.М. Гайзер
Сыктывкар

2010 вося кöч тöлысь 29 лун

